
Hitt demorge isch my Chef mit
ere neye Frysuur ins Gschäft ko.
Y ha dänggt, das gheert zum
ryffe Maa, ass me sich weenig-
schtens hie und dohn en anderi
Frysuur zueleggt, will me jo
sunscht im e gwisen Alter ysser-
lig nimme vyl an syner Karossery
fligge ka.

D Fraue hänn au sofort en
Abstimmig gstartet und men isch
fascht iberall ainig gsi: die
Frysuur macht en aidyttig sexiger.

Mit der Zyt bin y dernoh hinder

s Ghaimnis vo däre Frysuur
ko. My Chef fahrt e Wage, won
ych numme dervo draum, mit
automatische Autoschybe und
andere Wohlstands-Schykane. Und
juscht sälle Morge isch e wun-
derscheene Summermorge gsi.
Und was macht der Chef? S

Gnepfli drugge und d Schyben
aabe. S isch ganz glar, ass er
dorum vertschuuplet ins Byro ko
isch. Sy aigeni Seggredärin hets
em aber ganz dyttlig an ere Sitzig
gsait: Die Frysuur syg wiescht
und dät en elter mache. Am
andere Dag isch der Chef wider mit
der alte Frysuur koh. D Coiffeuse
haig em au gsait, die Hoorbracht
miech en sträng.

Erseht d Frau vom Chef het
dernoh äntlig Liecht in die Fry-
suurenaffäre brocht. Si het näm-
lig verzeih, d Mechanigger syge
an der alte Frysuur tschuld. Der
Vordail vo den automatische
Autoschybe syg nämlig dä, ass si
gärn däte glemme. Und fetz syge
si wider gfliggt und är - der Chef
- miess dorum nimmen im Durzug

ins Gschäft fahre.
Armin Faes

